
CONVENIO DE COLABORACION ENTRE A AXENCIA DE TURISMO DE GALICIA E O CONCELLO
DE CARBALLEDA DE AVIA PARA A CELEBRACION DAS XORNADAS “ACORDO RURAL:
LIDERANDO A TRANSICION DENDE OS MUNICIPIOS RURAIS"

Santiago de Compostela,
REUNIDOS

Dunha parte, D. José Manuel Merelles Remy, director da Axencia de Turismo de Galicia, en
virtude do nomeamento efectuado polo Decreto 75/2024, do 22 de abril (DOG num. 81, do 24
de abril), e conforme as facultades que lle confire o apartado dous da disposicidn adicional
segunda do Decreto 135/2024, do 20 de maio, de estrutura organica dos érganos superiores e
de direccion dependentes da Presidencia da Xunta de Galicia (DOG ndm. 101, do 27 de maio),
que desconcentra na persoa titular da Direccion da Axencia a competencia para subscribir
convenios de colaboracién no seu respectivo ambito competencial, de acordo co previsto no
artigo 15.2.c) dos estatutos da Axencia de Turismo de Galicia, aprobados polo Decreto 196/2012,
do 27 de setembro (DOG num. 193, do 9 de outubro).

E doutra parte, D. Luis Milia Méndez, en nome e representacion como Alcalde Presidente do
Concello de Carballeda de Avia, en virtude das facultades representativas que lle atribue o
artigo 61.1 da Lei 5/1997, do 22 de xullo, reguladora da Administracion local de Galicia e na Lei

7/1985, do 2 de abril, reguladora das bases do réxime local.

Intervefien en funcidn dos seus respectivos cargos en exercicio das facultades que, para convir

en nome das entidades que representan tefien conferidas.

EXPONEN

Primeiro.- Que a Axencia Turismo de Galicia créase como axencia publica autondmica polo
Decreto 196/2012, do 27 de setembro, establecendo como obxectivo desta o de impulsar,
coordinar e xestionar a politica autonémica en materia de turismo e, en especial, a promocion

e a ordenacion do turismo dentro da comunidade.

A Axencia Turismo de Galicia ten entre os seus obxectivos basicos a potenciacién do turismo
de Galicia como un factor de crecemento econdémico, a través da valorizacion dos recursos

turisticos, asi como o fomento do turismo como un instrumento de reequilibrio territorial.

Asi mesmo, e de conformidade co disposto no artigo 9 dos seus estatutos, para o cumprimento
dos devanditos obxectivos correspondelle a direccidn e coordinacidn das actuacidns que poidan

ter incidencia en materia de turismo.

Segundo.- Que as entidades locais tefien atribuidas, a teor dos artigos 80 da Lei 5/1997, do 22
de xullo, de Administracién local de Galicia e 25.2 h) da Lei 7/1985, do 2 de abril, reguladora das
bases do réxime local, posto en relacion coa Lei 7/2011, do 27 de outubro, do turismo de Galicia,
competencias en materia de informacién e promocién da actividade turistica de interese e

ambito local.

Terceiro.- Que entre as competencias que, no relativo as relaciéns coas entidades locais
galegas, lle corresponden a Xunta de Galicia, de acordo co disposto nos artigos 194 e 195 da Lei
7/1997, do 22 de xullo, de administracién de Galicia, estd a de cooperacion e colaboracion, as

cales se poden levar a cabo mediante a formalizacidn de convenios.

Para lograr esta finalidade a Xunta de Galicia, acomete, no dmbito das stas competencias, un

decidido apoio as iniciativas das entidades locais.

Cuarto.- Que o Concello de Carballeda de Avia pretende levar a cabo unhas xornadas
estratéxicas orientadas a identificar colectivamente os principios e obxectivos clave para o
desenvolvemento territorial, reflexionando sobre os retos e oportunidades nas contornas

rurais, coilecendo experiencias de éxito e codesefiando medidas adaptadas as realidades locais.

As ditas xornadas celebraranse os dias 28 e 29 de outubro de 2025 no Centro Cultural Marcos

Valcarcel de Ourense.

“Acordo Rural” é unha oportunidade estratéxica para situar os problemas do rural no centro
das politicas publicas. Non se trata sé dun programa de visitas e debates, é un espazo de alto
nivel no que se daran cita persoas expertas, representantes institucionais e iniciativas de

referencia en Espafia e Europa, co obxectivo de consensuar unha visién comun para abordar os
2

grandes retos e oportunidades dos territorios rurais e establecer as directrices xerais que guien

a accidén coordinada das administracions publicas no curto e medio prazo.

O encontro contard coa participacion destacada de alcaldes e alcaldesas pertencentes &
Federacién Espafiola de Municipios e Provincias (FEMP), o que reforza a sua dimensidn

institucional e a stia vocacion de impacto directo nas politicas locais e autondmicas.

Nun contexto de transicién ecoldxica e necesidade de reequilibrio territorial, o rural non pode
seguir sendo tratado como un espazo periférico, senén que debe recofiecerse como un motor
clave de innovacidn social, sostibilidade econdmica e cohesidn territorial. Este evento permitird
compartir experiencias inspiradoras, contrastar politicas efectivas e elaborar un documento de

conclusiéns que podera servir como folla de ruta para futuras acciéns institucionais.

As sesions estaran orientadas a visibilizar as oportunidades que ofrecen os distintos nucleos
rurais e os seus territorios vinculados como espazos activos, habitables e resilientes. Cun aforo

limitado a 120 persoas, a maioria das actividades desenvolveranse e conxunto para todo o

grupo.
Os principais obxectivos principais a acadar son os seguintes:

e Aprender de casos practicos e reais que combaten a despoboacién e o abandono en

asentamentos e territorios rurais.

e Desefar ferramentas para reforzar a calidade de vida nos nucleos rurais mediante as

oportunidades laborais e o coidado da poboacién.

e Consensuar as directrices xerais que guien a accién conxunta en materia de planificacion

de politicas publicas no ambito rural.

e Abrir un espazo de didlogo e xerar redes de colaboracién estratéxicas para o futuro dos

distintos territorios rurais.
Os obxectivos especificos son:

e Analizar e valorar a lexislacion europea e actual centrada no rural.

e Mostrar casos de éxito no ambito europeo que poidan ser replicables.

e Recofiecer practicas exemplares desenvolvidas polos concellos participantes nas

xornadas.
e Elaborar un documento estratéxico de conclusions e consensos acadados que guie os

seguintes pasos no marco da FEMP.

As xornadas estan estruturadas en torno a unha serie de temas que orientan o debate e

permiten abordar os principais retos, oportunidades e iniciativas nos territorios rurais.
1. O medio rural como un lugar para vivir:

¢ Vivenda, rehabilitacion e ordenacion do territorio rural.
e Servizos publicos e sociais.

e Golden age y mozos no rural
2. O medio rural como un lugar onde traballar:

e Recuperacion da terra agraria.
e Novas economias rurais.

e Tecnoloxia, enerxia e innovacién.

As xornadas contardn coa colaboracion da Deputacién Provincial de Ourense, que financiara
medios e infraestrutura, tales como as instalacions e equipamentos do Centro Cultural Marcos
Valcarcel e parte do catering, e tamén coa colaboracion da Universidade de Santiago de
Compostela, que achegard a direccidn cientifica e técnica necesaria para a execucién do

programa, designando un comité experto para o seu desefio e desenvolvemento.

Quinto. A Estratexia de Turismo de Galicia recolle dentro da “Mision 3. Promocion,
comercializacion, desestacionalizacién e internacionalizacién” a medida estratéxica “3.6.
Turismo MICE". O turismo MICE é un turismo que funciona en periodos complementarios ao

turismo vacacional, xerando asi un notable interese no relativo a definir acciéns que tefian como

fin altimo a desestacionalizacidn. Galicia conta con infraestruturas mais que suficientes, tanto
en termos de recintos feirais ou pazos de congresos, como no relativo oferta de aloxamento ou

en sistemas de conexidn con outras cidades como son as estacidns de tren e aeroportos.

Por outro lado, e tamén dentro da Estratexia de Turismo de Galicia, recéllese dentro da “Mision
5. Mobilidade, conectividade turistica e reequilibrio territorial” a medida estratéxica “5.4.
Revitalizacion do turismo rural”. En consonancia co obxecto das xornadas de abordar os retos
e oportunidades dos territorios rurais, a dita medida incide en que cémpre mellorar os
investimentos en turismo rural, especialmente aqueles que permitan xerar experiencias
turisticas singulares e estreitamente vencelladas a estes territorios, pero tamén para manter
o rico patrimonio histérico e, con caracter xeral, para xerar infraestruturas que melloren a

experiencia turistica.

Prestarase especial atencidn a crear oferta complementaria, cultural e de ocio que faga estas
zonas ainda mais atractivas e que sirva como detonante da viaxe. Ademais, apostarase por unha
nova estratexia de marketing turistico que resalte a identidade e os atractivos do turismo rural

en Galicia, que diferencie a sua oferta e que maximice a sua identidade propia.

Sexto.- Que, polo exposto, concorren, aos efectos do establecido nos artigos 19.4.c) e 26.2 a)
da Lei 9/2007, do 13 de xufio, de subvenciéns de Galicia, e 36.c) e 40.1a) do Regulamento da dita
lei, aprobado polo Decreto 11/2009, do 8 de xaneiro, razéns de interese publico para o
outorgamento da subvencién, xa que coas actuacidons obxecto do presente convenio
contribuese & promocion non sé da provincia sendén da Comunidade Auténoma e a potenciacion
do turismo de Galicia como un factor de crecemento econdmico, asi como ao fomento do

turismo como un instrumento de reequilibrio territorial.

Non procede a realizacion dunha convocatoria publica, ao tratarse da Unica iniciativa con tales
caracteristicas realizada na nosa Comunidade Auténoma, e ao ser o Concello a Unica entidade

organizadora da actuacion obxecto da subvencion.

Dada a converxencia de ambitos de actuaciéon e o mutuo interese en axuntar esforzos na
consecucién duns fins que son comuns, as partes asinantes, en virtude da representacion coa

que intervefien, acordan a subscricién deste convenio, de acordo coas seguintes

CLAUSULAS
Primeira.- Obxecto do Convenio

E obxecto do presente convenio establecer as bases de colaboracién entre a Axencia de Turismo
de Galicia e o Concello de Carballeda de Avia para a celebracién das xornadas “Acordo rural:
liderando a transicion dende os municipios rurais”, que teran lugar os dias 28 e 29 de outubro

de 2025 en Ourense.
Segunda.- Financiamento

O orzamento estimado para a execucién das actuacidns recollidas na clausula primeira ascende

a trinta mil euros (30.000,00 €), IVE incluido, co seguinte desagregamento:

ACCION IMPORTE
1.- Desprazamentos e aloxamento relatores 6.000,00 €
2.- Retribucions de conferencias 4.000,00 €
3.- Catering de comidas 9.600,00 €
4.- Técnico adicional de son 2.000,00 €
5.- Maquetacion e decoracién 4.400,00 €
6.- Xestion de mesas de traballo 4.000,00 €
TOTAL 30.000,00 €

A Axencia de Turismo de Galicia realizara unha achega por importe maximo de 30.000,00 €
(100%), con a aplicacién orzamentaria 04.A2.761A.760.0, proxecto 2015 00005, procedentes dos

orzamentos xerais da Comunidade Auténoma de Galicia para o ano 2025.

Esta achega canalizase a través dunha subvencion concedida polo procedemento de concesién
directa de acordo co establecido nos artigos 19.4.c) e 26 da Lei 9/2007, do 13 de xufio, de

subvencions de Galicia e 36.c) e 40 do seu Regulamento.
Terceira.- Gastos subvencionables.

De acordo co previsto no artigo 29 da Lei 9/2007, do 13 de xufio, consideraranse
subvencionables os gastos que, sen admitir dubida, respondan a natureza da actividade
subvencionada de acordo coa previsién de orzamento recollida na cladusula segunda e que se
realicen a partir do 1 de xaneiro de 2025. En ningun caso o custo de adquisicion dos gastos

subvencionables podera ser superior ao valor de mercado.

Os gastos financeiros, os gastos de asesoria xuridica ou financeira, os gastos notariais e
rexistrais e os gastos periciais para a realizacidon do proxecto subvencionado recollidos no

artigo 29 da Lei 9/2007, do 13 de xufio, de subvenciéns de Galicia, non seran subvencionables.
Cuarta.- Compromisos das partes
1. O Concello, como entidade beneficiaria da subvencidn, asume as seguintes obrigas:

- Desenvolver as actuaciéns recollidas nas clausulas primeira e segunda deste convenio, e que
constitlien o seu obxecto e xustificar a realizacion da actividade e o cumprimento da finalidade

que determinou a concesién da subvencion.

- Incluir en toda a documentacion e soportes especificos para o evento que se trata dunha
actuacion con financiamento da Xunta de Galicia a través da Axencia de Turismo de Galicia e
incluir a marca turistica de Galicia, de acordo co Decreto 121/2011, do 16 de xuiio, polo que se

aproba a marca turistica de Galicia e se regula a sua utilizaciéon (DOG num. 125, do 30 de xufio).

- Achegar a informacion que lle sexa requirida pola Intervenciéon Xeral da Comunidade
Auténoma, o Consello de Contas e o Tribunal de Contas no exercicio das suas funcions de

fiscalizacién e control do destino da subvencion.

- Comunicar & Axencia de Turismo de Galicia a obtencién doutras subvencidns, axudas, ingresos
ou recursos que financien a actividade subvencionada procedentes de calquera administracion
ou entes publicos ou privados nacionais ou internacionais. Esta comunicacion debera efectuarse
tan pronto como se cofieza e, en todo caso, con anterioridade & xustificacion da aplicacion dos

fondos recibidos.

- Presentar, antes da sinatura deste convenio, certificaciéns de atoparse ao corrente no
cumprimento das obrigas tributarias e fronte & Seguridade Social e de non ter pendente de
pago algunha outra débeda coa Administracién publica da Comunidade Auténoma, asi como
unha declaracién responsable de non estar incursa en ningunha das prohibiciéns para obter a
condicién de beneficiario, establecidas no artigo 10 da Lei 9/2007, do 13 de xuiio, de subvencions
de Galicia, de conformidade co disposto nos artigos 10 e 13 do Regulamento da dita lei,

aprobado polo Decreto 11/2009, do 8 de xaneiro.

- Acreditar ante a Axencia de Turismo de Galicia o cumprimento do deber de remision ao
Consello de Contas das contas xerais de cada exercicio, conforme o indicado no artigo 4 e na
disposicion transitoria unica do Decreto 193/2011, do 6 de outubro, polo que se regulan

especialidades nas subvencions as entidades locais galegas.

- Subministrar a Axencia de Turismo de Galicia, en virtude do disposto no artigo 4 da Lei 1/2016,
do 18 de xaneiro, de transparencia e bo goberno, previo requirimento, toda a informacion
necesaria para o cumprimento pola Axencia de Turismo de Galicia, das obrigas previstas no

Titulo | da citada lei.
- As demais obrigas previstas no artigo 11 da Lei 9/2007, do 13 de xufio.

2. A Axencia de Turismo de Galicia comprométese a colaborar no financiamento do custo das
actuacions previstas a través do outorgamento de subvencion e polo importe establecidos na

clausula segunda.

Quinta.- Compatibilidade

A achega econdmica prevista no presente convenio sera compatible con outras subvenciéns,
axudas, ingresos ou recursos para a mesma finalidade, procedentes de calquera Administracion

ou entes publicos ou privados, nacionais, da Unién Europea ou organismos internacionais.

De conformidade co artigo 17.3 da Lei 9/2007, do 13 de xuiio, o importe da subvencién en ningin
caso poderd ser de tal contia que, illadamente ou en concorrencia con outras subvencidns,

axudas, ingresos ou recursos, supere o custo da actividade subvencionada.
Sexta.- Inexistencia de relacion laboral

A subscricion do presente convenio non implicard relacion laboral ou de calquera outra
natureza entre a Axencia de Turismo de Galicia, e as persoas ou profesionais que desenvolvan
as acciéns que constitien o obxecto do mesmo, de tal xeito que non se lle poderd esixir
responsabilidade algunha directa nin subsidiaria por actos ou feitos acaecidos no

desenvolvemento deste.
Sétima. Subcontratacion

Poderan ser obxecto de subcontratacion, total ou parcial, as actividades subvencionadas a
través deste convenio, tendo en conta o disposto nesta clausula e de acordo co establecido no
artigo 27 da Lei 9/2007, do 13 de xufio, de subvenciéns de Galicia. En todo caso quedan féra da
subcontratacidn aqueles gastos nos que tefia que incorrer o Concello para a realizacion por si

mesmo da actividade subvencionada.

A necesidade da subcontratacién estara debidamente motivada pola entidade beneficiaria e,

en ningun caso, supora un aumento do custo da actividade subvencionada.

Os subcontratistas quedaran obrigados soamente ante o Concello, que asumird a total
responsabilidade da execucion da actividade subvencionada fronte & administracién. O
organismo local serd o responsable de que na execucidon da actividade subvencionada
concertada con terceiros se respecten os limites establecidos neste convenio en canto a
natureza e contia dos gastos subvencionables e esixiranlles 3as/aos subcontratistas os

documentos acreditativos dos pagamentos correspondentes.

Os/as subcontratistas estan obrigados/as a facilitarlles aos organismos de auditoria e control

toda a informacion necesaria relativa as acciéns subcontratadas.

En ningln caso podera concertar o beneficiario a execucion total ou parcial das actividades

subvencionadas con:

a) Persoas ou entidades incursas nalgunha das prohibicions do artigo 10 da Lei 9/2007, do 13 de

xufio, de subvencions de Galicia.

b) Persoas ou entidades que percibisen outras subvenciéns para a realizacién da actividade

obxecto de contratacion.

c) Intermediarios ou asesores nos que os pagamentos se definan como unha porcentaxe de
custo total da operacidn, agas que o dito pagamento estea xustificado con referencia ao valor

de mercado do traballo realizado ou dos servizos prestados.

d) Persoas ou entidades vinculadas co beneficiario, agas que a contratacion se realice de acordo
coas condiciéns normais de mercado e que se obtefia a previa autorizacion do 6rgano

concedente nos termos que se fixen nestas bases reguladoras.
Oitava.- Xustificacion de fondos e pagamento

1. O Concello, segundo se establece no artigo 8 do Decreto 193/2011, do 6 de outubro, polo que
se regulan especialidades nas subvencions 4 entidades locais galegas, estara obrigado a
xustificar ante a Axencia de Turismo de Galicia o cumprimento da finalidade da subvencion, a
realizacién da actividade ou adopcion do comportamento que fundamentou a stia concesion e
o seu custo real, mediante a presentacion dunha conta xustificativa integrada, con caracter
xeral, pola documentacion que se relaciona a continuacion, e que incorporard, en todo caso, a
certificacion da intervencion ou do 6rgano que tefia atribuidas as facultades de control
da toma de razéon en contabilidade e do cumprimento da finalidade para a que foi

concedida.

2. A xustificacion da execucién das actividades subvencionadas realizarase segundo a
modalidade de conta xustificativa de acordo co disposto no artigo 10 do citado Decreto

193/2011, do 6 de outubro, para o que o concello debera presentar:

a) Certificacion expedida pola Secretaria da entidade local, co visto e prace do/a alcalde/sa ou
presidente/a, relativa & aprobacion polo dérgano competente da conta xustificativa da

subvencién na que se faga constar, como minimo, de forma detallada:
- O cumprimento da finalidade da subvencion.

- Os distintos conceptos e contias correspondentes aos gastos totais soportados pola entidade
beneficiaria imputables & actuacién subvencionada coa seguinte relacidn: identificacion do/a
acredor/a, numero de factura ou documento equivalente, certificacion da obra, importe, data
de emision e data de recofiecemento da obriga polo érgano competente. Salvo disposicion
expresa das bases reguladoras, e sen prexuizo do previsto na letra c) deste mesmo artigo, non
sera esixible a remision dos documentos relacionados no artigo 48.2.b) do Regulamento da Lei
9/2007, do 13 de xufio, de subvencions de Galicia, aprobado polo Decreto 11/2009, do 8 de

xaneiro.

b) Certificado de taxador/a independente debidamente acreditado/a e inscrito/a no

correspondente rexistro oficial, no caso de adquisicion de bens inmobles.

c) Os documentos acreditativos dos gastos realizados con medios ou recursos propios e a
indicacion, no seu caso, dos criterios de reparticion dos custos xerais e/ou indirectos

incorporados na relacion a que se fai referencia na letra a).

d) Unha relacion detallada doutras subvencidns, axudas, ingresos ou recursos que financien a
actividade subvencionada procedentes de calquera administracion ou entes publicos ou

privados nacionais ou internacionais, con indicacion do importe e a sua procedencia.

e) De ser 0 caso, os tres presupostos que se esixen en aplicacién do artigo 29.3 da Lei 9/2007,

do 13 de xufio, de subvencidns de Galicia.

Asi mesmo, debera achegarse polo Concello:

- Declaracion responsable de atoparse ao corrente no cumprimento das obrigas tributarias e
fronte & Seguridade Social e de non ter pendente de pago algunha outra débeda coa
Administraciéon publica da Comunidade Auténoma, asi como unha declaracién responsable de
non estar incursa en ningunha das prohibicidns para obter a condicion de beneficiario,
establecidas no artigo 10 da Lei 9/2007, do 13 de xufio, de subvencidons de Galicia, de
conformidade co disposto nos artigos 11 e 13 do regulamento da dita lei, aprobado polo Decreto

11/2009, do 8 de xaneiro.

- Detalle da documentacion e soportes publicitarios nos que consten a colaboracién de Turismo

de Galicia e a marca turistica de Galicia.

- Indicacién do numero de conta para o ingreso dos fondos e xuntar unha declaracion

responsable da veracidade dos datos relativos a dita conta.

3. De conformidade co artigo 12.3 do Decreto 193/2011, de 6 de outubro, polo que se regula
especialidades nas subvencions as entidades locais galegas, a contratacion das obras ou
equipamentos serd realizada polo concello conforme & normativa vixente en materia de
contratacién do sector publico, sendo o concello contratante o responsable directo das

consecuencias que dos incumprimentos se puidera derivar.

4. A vista desta documentacién, o érgano competente da Axencia de Turismo de Galicia,
comprobara a realizacion da actividade e o cumprimento da finalidade da subvencién e, unha
vez comprobado o cumprimento, expedira certificado acreditativo da verificacion realizada e

tramitara o pagamento.

5. A Axencia de Turismo de Galicia reservarase o dereito a solicitar toda a documentacién que

se considere precisa en relacion coa xustificacién do obxecto do presente convenio.

6. O prazo para presentar a documentacion xustificativa da subvencidon e realizar a execucién

do obxecto do convenio por parte do Concello remata o0 1 de decembro de 2025.

A documentacion correspondente & xustificacién presentarase de forma electrdnica a través

da sede electrdnica da Xunta de Galicia (http://sede.xunta.gal).

12


https://sede.xunta.gal/cve?idcve=RlfG5M58lmp7

As copias en papel deste documento tefien condicion de

copia e seran verificables a través deste codigo.

J=

4 CVE: RIfG5M58Imp7 Verificacién: https:/sede.xunta.gal/cve

XUNTA
DE GALICIA jBIICIB

Se o investimento xustificado fose menor ao previsto no orzamento estimado contido na
clausula segunda deste convenio, e sempre que se cumpra coa finalidade para a que se
concedeu a subvencidn, procederd o pagamento da subvencién na contia que sexa obxecto de

xustificacion.

Non se entendera incumprida a obriga de xustificacién das actuacidns obxecto deste convenio
no caso de variacions das contias previstas nas distintas partidas establecidas no orzamento
estimado na cldusula segunda, cando obedezan a razoéns xustificadas e as actuaciéns que se
levaran a cabo garden relacion directa co obxecto do presente convenio e se compensen uns
conceptos con outros, conforme ao previsto no artigo 74.2 do Regulamento da Lei 9/2007, do

13 de xuiio, de subvenciéns de Galicia.

Ao abeiro do disposto no artigo 3 do Decreto 193/2011, do 6 de outubro: “7. Con cardcter xeral,
considerarase gasto realizado cando se tefia contabilizado o recofiecemento da obriga polo
organo competente da entidade local. As entidades locais beneficiarias estaran obrigadas a
acreditar documentalmente a efectividade dos pagamentos realizados no prazo maximo de
sesenta dias naturais contados a partir da data do ingreso na conta bancaria das beneficiarias de

cada un dos aboamentos das subvencions concedidas.

2. Non obstante, no caso de realizarse pagamentos anticipados como financiamento necesario
para poder levar a cabo as actuacions subvencionadas, considerase gasto realizado o que foi
efectivamente pagado pola entidade local benefficiaria con anterioridade 3 finalizacién do periodo

de xustificacion determinado pola normativa requladora da subvencion”.
Novena.- Pagamentos anticipados

Poderanse realizar pagamentos anticipados, que suporan entregas de fondos con caracter
previo a xustificacion, como financiamento necesario para levar a cabo as actuacions inherentes
a subvencidn, por importe do 100% da subvencion concedida, e sen que se supere a anualidade
prevista en cada exercicio orzamentario, de conformidade co disposto no artigo 6.3 do Decreto
193/2011, do 6 de outubro, polo que se regulan especialidades nas subvenciéns as entidades
locais galegas, e no artigo 63.4 do regulamento da Lei 9/2007, do 13 de xufio, de subvencions

de Galicia, aprobado polo Decreto 11/2009, do 8 de xaneiro.

Coa solicitude de anticipo, o concello terd que presentar certificacions ou declaracion
responsable de estar ao corrente no cumprimento das obrigas tributarias ou fronte &
Seguridade Social e de non ter pendentes de pago algunha outra débeda coa Administracion
publica da Comunidade Auténoma. Asi mesmo, debe xuntarse declaracién responsable da
obtencién doutras subvenciéns, axudas, ingresos ou recursos que financien as actividades

subvencionadas.

Conforme ao artigo 65.4.c) do Regulamento da Lei 9/2007, do 13 de xufio, de subvencions de

Galicia, o Concello queda exonerado da constitucion de garantia.
Décima.- Perda do dereito ao cobramento da subvencion

1. Producirase a perda do dereito ao cobramento da subvencion nos supostos de falta de
xustificacion, xustificacién incompleta ou insuficiente, deficiencias non emendables na
documentacion xustificativa, incumprimento das obrigas impostas & entidade beneficiaria
neste convenio ou concorrencia dalgunha das causas previstas no artigo 33 da Lei de
subvencions de Galicia e demais lexislacién aplicable, sen prexuizo do previsto nos artigos 45.2

e 46 do Decreto 11/2009, do 8 de xaneiro.

2. Ademais de calquera outra causa que derive da normativa aplicable, constitien en todo caso

un incumprimento das obrigas impostas & entidade beneficiaria neste convenio as seguintes:

a) Non acreditar a execuciéon do proxecto subvencionado antes da finalizaciéon do prazo de
xustificacion e/ou non presentar toda a documentacién xustificativa no tempo e na forma
esixibles, de conformidade co previsto nas clausulas deste convenio e demais normativa de

aplicacion.
b) Incumprimento das condicions establecidas para a concesion da subvencion.

3. A perda do dereito sera total ou parcial, sequndo afecte todas ou algunhas das actuacions

que integran o proxecto que fundamenta a resolucién de concesidn.

Décimo primeira.- Reintegro da subvencion

Procedera o reintegro parcial ou total da subvencidon nos casos previstos no artigo 33 da Lei
9/2007, do 13 de xufio, de subvencidns de Galicia e concordantes do Regulamento da Lei de

subvenciéns de Galicia.

No caso de que se produza exceso das subvencidns percibidas de distintas entidades publicas,
o Concello debera reintegrar o exceso xunto cos xuros de demora, nos termos que establece o

artigo 23 do citado Regulamento.
Décimo segunda.- Comision de seguimento

Para o seguimento do convenio e da sua execucion asi como para propofier soluciéns aos
conflitos que poidan xurdir na aplicacion e interpretacion das clausulas do convenio
constituirase unha comision de seguimento que estard integrada por un representante

designado polo concello e por un representante designado pola Axencia de Turismo de Galicia.

A actuacion da Comision de Seguimento axustarase ao establecido nos preceptos basicos da
Lei 40/2015, do 1 de outubro, de réxime xuridico do sector publico, e na Lei 16/2010, do 17
decembro, de organizacién e funcionamento da administraciéon xeral e do sector publico

autonomico de Galicia.

Non obstante, todas aquelas cuestions que se susciten en relacién co outorgamento,
cumprimento, xustificacién e pagamento, asi como o reintegro e determinacién das posibles
responsabilidades relativas & subvencidn concedida seran resoltas pola persoa titular da

Direccion da Axencia de Turismo de Galicia.
Décimo terceira.- Modificacion do convenio

As modificacidns do convenio adoptaranse por acordo expreso e escrito das partes asinantes,

e de acordo cos tramites que esixa a normativa vixente.

Respecto da subvencion concedida pola Axencia de Turismo de Galicia, toda alteracion das
condicidns tidas en conta para a sla concesion dara lugar a modificaciéon do convenio, sendo de
aplicacién das previsidns ao respecto contidas na Lei 9/2007, do 13 de xufio, e no regulamento

da dita lei.

Ao abeiro do disposto no artigo 7 do Decreto 193/2011, do 6 de outubro, o concello beneficiario
da subvencién deberd presentar a solicitude de modificaciéon da subvencién concedida cunha
antelacién minima dun mes. A modificacion debera respectar o obxecto da subvencion, as
actividades subvencionadas e evitar actuacions deficientes ou incompletas. A solicitude debera

acompanfar a documentacién establecida no apartado 4 do citado artigo 7:

a) Memoria xustificativa, na cal ademais se faga constar que non se desvirtia o proxecto
subvencionado, que non supord unha actuacion deficiente e que se cumpre co obxectivo da

resolucion da concesién.
b) Orzamento ou proxecto modificado.
c) Relacion e identificacidon concreta dos cambios introducidos en cadro comparativo.

Asi mesmo, e de conformidade co disposto no artigo 31.4 da Lei 14/2013, do 26 de decembro, de
racionalizacién do sector publico autonémico, os convenios subscritos pola Administracion
xeral da Comunidade Auténoma e as entidades instrumentais do sector publico autonédmico
poderan ser obxecto de modificaciéon cando tefian como finalidade o logro dos obxectivos de

estabilidade orzamentaria e sustentabilidade financeira.

Décimo cuarta.- Causas de resolucién

Seran causas de resolucién deste convenio:

- O incumprimento do seu obxecto.

- O incumprimento total ou parcial de calquera das clausulas que nel se establecen.

- O transcurso do tempo fixado sen que se executen e/ou xustifiquen as actuaciéns obxecto da

subvencion ou sen se ter acordado a sua prorroga.
- O acordo unanime de todos os asinantes.

- A decisién xudicial declarativa da nulidade do convenio.

- Calquera outra causa prevista nas leis.
Décimo quinta.- Natureza xuridica, réxime xuridico e xurisdicion competente

Este convenio ten natureza administrativa, e queda féra do dmbito da Lei 9/2017, do 8 de

novembro, de contratos do sector publico, que os exclie expresamente o artigo 6.

Seralle de aplicacion o réxime determinado pola Lei 9/2007, do 13 de xuiio, de subvencions de
Galicia; o Decreto 11/2009, do 8 de xaneiro que a desenvolve; o Decreto 193/2011, de 6 de
outubro, polo que se regulan especialidades nas subvenciéns as entidades locais galegas; os
preceptos basicos da Lei 38/2003, do 17 de novembro, xeral de subvencions, e do Real decreto
887/2006 que a desenvolve; a Lei 1/2016, do 18 de xaneiro, de transparencia e bo goberno; a Lei
39/2015, do 1de outubro, do procedemento administrativo comun das administraciéns publicas;
na Lei 40/2015, do 1 de outubro, de réxime xuridico do sector publico, e polas demais normas

de dereito administrativo aplicables e, no seu defecto, polas normas de dereito privado.

As controversias derivadas da aplicacién ou interpretacién do presente convenio seran resoltas
en ultima instancia pola persoa titular da Direccidn da Axencia Turismo de Galicia, cuxas
resoluciéons pofien fin a via administrativa. Serd competente a xurisdicién contencioso-

administrativa para resolver na via xurisdicional as citadas controversias.

Décimo sexta.- Publicidade e rexistro do convenio. Consentimento para a publicidade de

datos persoais que figuran no convenio

En cumprimento do disposto no artigos 18 e 20.8 da Lei 38/2003, do 17 de novembro, xeral de
subvencidons comunicarase a subscricion deste convenio & Base de Datos Nacional de

Subvencidns que opera como sistema nacional de publicidade de subvencioéns.

Segundo o artigo 17 da Lei 1/2016, do 18 de xaneiro, ademais da informacién que debe facerse
publica segqundo a normativa bdsica en materia de transparencia, a Axencia de Turismo de

Galicia publicara o texto integro do convenio.

Asi mesmo estarase ao disposto no artigo 15 da Lei 1/2016, do 18 de xaneiro, de transparencia

e bo goberno, sobre as obrigas especificas de informacién sobre convenios.

Asemade procederase a inscricion do convenio no Rexistro Publico de Subvencidns conforme ao

establecido no artigo 16 da Lei 9/2007, do 13 de xuiio, e no Decreto 132/2006, do 27 de xullo.

Coa sinatura do presente convenio as partes asinantes prestan o seu consentimento para
incluir e facer publicos a través do Portal de Transparencia e Goberno Aberto e do rexistro
regulado no Decreto 132/2006, do 27 de xullo, os datos de caracter persoal e mailo resto das

especificacidns contidas no convenio.
Décimo sétima.- Proteccion de datos persoais.

As partes asinantes responsabilizaranse de que calquera tratamento de datos persoais que
puideran levarse a cabo en virtude do mesmo se realice con absoluto respecto as normas de
seguridade e de conformidade co establecido no Regulamento 2016/679 (UE) Xeral de
Proteccion de datos, na Lei Organica 3/2018, do 5 de decembro, de proteccidn de datos persoais

e garantia dos dereitos dixitais (en adiante, LOPDGDD) e demais normativa concordante.

Os datos persoais dos asinantes deste convenio seran tratados por cada unha das partes co fin
de xestionar a sua formalizacién e desenvolvemento, sendo imprescindible para iso que incluan
os seus datos identificativos, a representacion da capacidade que ostenten, e a slia sinatura. A
base lexitimadora do tratamento dos datos persoais dos asinantes € o cumprimento dunha
mision realizada en interese publico baseada na Lei 40/2015, do 1 de outubro, de réxime xuridico
do sector publico e na necesidade de tratar os devanditos datos para a execucién do convenio
subscrito. Respecto dos datos persoais sobre os que a Axencia de Turismo de Galicia ostenta a
condicion de responsable do tratamento, as persoas interesadas poderan solicitar ante esta o
acceso, rectificacion e supresidn, asi como opofierse ao seu tratamento a través da Sede
Electrdnica da Xunta de Galicia ou nos lugares e rexistros establecidos na normativa reguladora
do procedemento administrativo comun, segundo se recolle en

https://www.xunta.gal/exercicio-dos-dereitos. Contacto co/a delegado/a de proteccion de

datos e informacion adicional en https://www.xunta.gal/informacion-xeral-proteccion-datos.

En canto aos datos persoais sobre os que o concello ostenta a condiciéon de responsable do

tratamento, as persoas interesadas poderan solicitar da devandita entidade o acceso,

18


https://sede.xunta.gal/cve?idcve=RlfG5M58lmp7

Asinado por: JOSE MANUEL MERELLES REMY

Cargo: Director de Turismo de Galicia
Data e hora: 16/10/2025 14:12:33

Cargo: Alcalde (Concello de Carballeda de Avia)

Asinado por: MILIA MENDEZ, LUIS
Data e hora: 16/10/2025 13:21:56

As copias en papel deste documento tefien condicion de

copia e seran verificables a través deste codigo.

J=

4 CVE: RIfG5M58Imp7 Verificacién: https:/sede.xunta.gal/cve

XUNTA
DE GALICIA jBIICIB

rectificacion e supresion dos seus datos, asi como opoferse ao seu tratamento a través do

enderezo sinalado no encabezamento do presente convenio.

Asi mesmo, as partes garanten o cumprimento do deber de informacion previsto no artigo 13
do RXPD respecto do persoal ao seu servizo, propio ou alleo, cuxos datos persoais sexan

comunicados entre as partes para a execucidén dos seus compromisos.
Décimo oitava.- Notificacion electrénica

Segundo o artigo 14.2 da Lei 39/2015, do 1 de outubro, do procedemento administrativo comun
das administraciéns publicas, os colectivos que estan obrigados a relacionarse a través de
medios electrdnicos coas administracidon publicas, e polo tanto, a recibir notificaciéns por
canles electrdnicas son: as persoas xuridicas, as entidades sen personalidade xuridica, os
colexios profesionais, os que representen un interesado que estea obrigado a relacionarse
electronicamente coa Administracion e os empregados das administraciéns publicas para os

tramites que realicen con elas por razén da sua condicidon de empregado publico.

As notificacidns realizaranse sé por medios electrénicos a través do Sistema de Notificacion

Electrénica de Galicia Notifica.gal, (https://notifica.xunta.gal). Para poder acceder a unha
notificacion electronica, o interesado debera contar cun certificado electrdnico asociado ao NIF
que figure como destinatario da notificacién (persoa fisica ou xuridica). Asi mesmo, o interesado

pode autorizar a calquera outra persoa a acceder ao contido das stas notificacidns.
Décimo novena.- Vixencia

Este convenio entrara en vigor na data da sua sinatura e estendera a sua vixencia ata o 31 de

decembro de 2025.
Lido polas partes, por si mesmas, e como proba de conformidade asinan o presente convenio.

Pola Axencia Turismo de Galicia Polo Concello de Carballeda de Avia

José Manuel Merelles Remy Luis Milia Méndez

